بيانيه
عزيز هموطنلر!
قهرمان تبريز بير خرداد دا آياقا قالخيب آذربايجان كيم ليگيني مدافعه عزمي ني بيلديرميشدير. تبريز قيامي صاباحي سي يوزميندن.  آرتيق قهرمان ارومو اهاليسي طرفيندن حمايه ائديلميشدير. قيامچيلار تكجه بير كاريكاتور واسطه سيله تحقير اولونمالارينا يوخ بلكه ئوز مقدراتلاريني تعيين ائتمك اوچون طلب لر ايره لي سورموشلر.
100 ايل دير كي گونئي آذربايجان خالقي ايراندا حكم سوره ن مستبد حاكيم لر، فارس شوونيست لري و اونون قوللوقچولاري استعمارچي قوه لري طرفيندن اريتمه سياستينه معروض قالير. خالقي ميز حتي ئوز آنا ديلينده يازيب اوخوماقدان دا محروم اولوبدور. سياسي اجتماعي و مدني فعاليت لري پهلوي لر و موجود رژيم طرفيندن قاداغا قويولوبدور. آذربايجان توپراق لاريندا هر هانسي بير صنايع و اقتصادي اساس لار اوزه رينده سرمايه قويولماسينا اجازه وئريلمير و  مستقل  آذربايجان جمعيتينين ياراديلماسي نين قارشي سي  آلينير. وطنداشلاريميز معيشت مسئله لرينين حلي اوجون ئوز دوغما توپراقلاريندان فارس شهرلرينه كوچمه يه مجبور قاليرلار. همين آجيناجاقلي حياتا،ميللي تبعيضه  وآيريسچگيليه سون قويماق اوچون تبريز ، اردبيل، خياو، سولدوز، اورمودا گنيش عصيانلار باش وئرير. باشقا شهرلر ايسه همين قياملاري دستك له يير. 
بو حركات استعماچي قوه لري، فارس شوونيست لري و ولايت فقيه رژيمي طرفيندن سانسورا، بايكوتا و تحريف لرله قارشي لانسادا، داخل و خارجده ئوز عكس صداسيني تاپير و گونئي آذربايجان توركونون آرزو و ايستك لريني باشقا خالقلارين و خارجي ئولكه لرين نماينده ليك لرينين دقتينه چاتديرير. ولايت فقيه رژيمي كئچميشده كي كيمي قيامچيلارا تهمت و افترالار ياغديرير آمما حادثه نين گنيش و درين و حاقلي اولدوغو سببن دن اونو  اعتراف ائتمه يه ده مجبور اولور. رژيم قيامي ياتيزديرماق اوچون هرجوره واسطه يه ال آتير، قيامچيلارا  قارشي سلاحلي باسقي لا برابر، كوتله وي حبسدن ، آغير ايشكنجه دن و گولله لمك دن چكينمير. يوزمين لردن عبارت اولان كسبه، طلبه، يني يئتمه، ايشچي، كندچي، آذربايجان قادين و كيشي سي،  آذربايجان شهرلرينده هاراي هاراي من توركم، منيم ديليم ئولن دئييل، ئوزگه ديله چونن دئييل شعارلاريلا ميدانا چيخير، ايگيد انسانلاريميزين حاق سسيني بسيج قوه لري، مخصوص اردو حصه لرينين باتون ضربه لري و گولله ساچمالاري سوسدورماق ايسته يير. خالقي ميز ياشاسين آذربايجان دئييب، يئره ييخيليب، قانلارينا غلتان اولوب، 60 ايل بوندان اول آذربايجانين ملي حكومتي نين اوغروندا دويوشن و شهادته يئتيشن باجي قارداشلارينا قووشورللار. 
بيز فرقه عضولري بو كيمي غدارجا آذربايجان خالقينا هجومو محكوم ائديريك و يوز لرجه آذربايجان محبوس توركونوآزاد اولماسيني ايسته ييريك  و آذربايجان تورك خالقي نين ديلي نين رسمي لشديرمه سي، اريتمه سياستينه سون قويولماسي و خالقي ميزين ئوز مقدراتينين تعيين ائتمه يولوندا مبارزه سيني حاقلي ساياراق رژيم وشوونيستلر طرفيندن ياراديلان مانعه لري آرادان قالديريلماسيني طلب ائديريك.

